
TAFSIR LIBERAL TERHADAP AYAT HOMOSEKSUAL DALAM AL-QUR’AN

Liberal Exegesis on the Homosexual Verses in the Quran

RAIHANA BINTI MAHMUD SHUKRI*!

ABSTRACT

Homosexuality among liberals has been rising through the discourse of human
rights. These groups consistently attempt to reinterpret the Qur’an by
constructing new models of understanding using the hermeneutic method. In the
context of homosexuality and sexual orientation, this has led to challenges
against Islamic law, as they seek to conform it to the modern era, despite the
revelation being firmly definitive and unambiguous (qat’ie thubut). The purpose
of this study is to analyse the liberal ideology towards the lifestyle of
homosexuals, and how their use of hermeneutic methods, driven by rationalism,
has worsened the situation and caused confusion among Muslims. This study
aims to analyse liberal ideology regarding homosexual conduct, and how their
application of hermeneutic methods, driven by rationalism, has worsened the
issue and caused confusion among Muslims. This research adopts a qualitative
methodology through in-depth document analysis, using descriptive methods to
examine selected Qur’anic verses and their interpretations. Hence, this study
concludes that liberals use the hermeneutic method primarily to justify their
position in supporting homosexuality.

PENDAHULUAN

Islam merupakan agama pertama yang menegakkan hak-hak individu dari cengkaman
kehidupan seperti golongan miskin oleh orang kaya, golongan bawahan oleh bangsawan serta
wanita dijadikan sebagai pemuasan nafsu sewaktu era kegelapan Arab jahiliyyah. Zaman
tersebut dinamakan zaman kegelapan adalah kerana keruntuhan moral dan tamadun manusia
sehinggalah Nabi Muhammad SAW diutuskan untuk memimpin dan melepaskan dari
perhambaan manusia kepada perhambaan seorang hamba kepada Tuhan yang Mencipta. Hal
ini membuktikan bahawa agama Islam meraikan kehidupan manusia dengan menegakkan
keadilan dan kesamarataan bersesuaian dengan kemampuan. Ia jelas menunjukkan kemuliaan
dan kelebihan yang sangat banyak dikurniakan kepada manusia oleh Allah SWT, melalui rupa
kejadian, kemampuan berfikir dan berpengetahuan, pergerakan di darat dan laut disamping

kemudahan untuk mencari rezeki. Allah SWT berfirman:

/////

Maksudnya:
“Dan sesungguhnya Kami telah memuliakan anak-anak Adam; dan Kami telah beri
mereka menggunakan berbagai-bagai kenderaan di darat dan di laut; dan Kami telah
memberikan rezeki kepada mereka dari benda-benda yang baik-baik serta Kami telah
lebihkan mereka dengan selebih-lebihnya atas banyak makhluk-makhluk yang telah

Kami ciptakan.”

Namun begitu, pandangan Barat dalam penilaian hak asasi manusia (HAM) menuntut
kebebasan mutlak dan bertunjangkan kepada antroposentrik, iaitu manusia sebagai pusat
kehidupan secara keseluruhan daripada aspek pemikiran dan kebudayaan. Menurut Wan Rosili
Abd. Majid (t.t), perkataan hak yang dinyatakan oleh Black’s Law Dictionary, perkara yang
selari mengikut undang-undang dan ditimbang berdasarkan keadilan. Perisytiharan Hak Asasi
Manusia Sejagat atau dikenali sebagai Universal Declaration of Human Rights (UDHR)
merupakan sebuah dokumen di peringkat global yang diluluskan pada 10 Disember 1948 oleh
Pertubuhan Bangsa-bangsa Bersatu (PBB). Dokumen ini dikeluarkan bagi memastikan maruah

manusia sentiasa dihormati dan dilindungi. Namun, saban tahun berlalu, dunia telah

2 Al-Qur’an, al-Isra’ 17:70
3 Semua terjemahan ayat dalam Al-Qur’an dalam tulisan ini berdasarkan Tafsir Pimpinan al-Rahman kepada
Pengertian al-Qur’an

menyaksikan pelbagai permasalahan yang berlaku di Barat hingga menyebabkan kehilangan

jati diri, walaupun mereka telah meletakkan dasar bagi menjaga identiti manusia.

Beberapa perjuangan hak asasi manusia melibatkan isu kebebasan keluar daripada
agama Islam, sistem perundangan Syariah yang menyentuh aspek kekeluargaan, agama dan
jenayah Syariah yang didakwa tidak mematuhi hukum syara’ serta tidak mengutamakan
kesamarataan hak. Mereka mendakwa undang-undang Syariah tidak mengadili hak wanita
dengan sewajarnya, ditambah pula dengan peranan lelaki yang mempelopori autoriti agama
(Azril Mohd Amin, 2017). Hal ini menunjukkan bahawa sifat hak asasi acuan Barat lebih
menanamkan kepentingan diri serta mengabaikan piawaian akhlak, nilai agama serta
menghakis budaya masyarakat, lantaran dimasukkan doktrin-doktrin mereka secara halus.
Aliran pemikiran seperti liberalisme ini semakin menular dengan mendatangkan pelbagai
ancaman dan cabaran, termasuk terhadap al-Qur’an dan hadith. Mereka mempersoalkan kaedah
penafsiran ulama’ tradisional lalu berijtihad menggunakan akal tanpa disiplin ilmu al-Qur’an
yang sebenar. Perjuangan mereka dijalankan dengan membangunkan model tafsiran yang selari
dengan kemodenan, menggunakan kaedah hermeneutik dalam mengesahkan perlakuan
homoseksual khususnya ayat-ayat tentang kisah Nabi Lut. Dakwaan mereka bahawa umat Nabi
Lut tidak dikenakan hukuman daripada Allah melainkan kerana tidak menyambut seruan
dakwah Nabi Lut dan tidak sopan terhadap tetamu iaitu para malaikat yang menjelma sebagai
manusia paling tampan (Ahmad Sanusi Azmi, 2020). Lantaran itu, kelompok liberal mencari
cara untuk membenarkan perbuatan keji seperti homoseksual, bahkan memperjuangkan hak
LGBT sehingga perkahwinan sejenis berlaku. Justeru, kajian ini dilakukan sebagai penelitian
terhadap tafsiran hermeneutik oleh aliran liberal dari al-Qur’an berkenaan perilaku

homoseksual.

METODOLOGI KAJIAN

Kajian ini menggunakan pendekatan kualitatif dengan kaedah kajian kepustakaan. Data
dikumpulkan melalui analisis dokumen yang bersifat deskriptif, analitik dan interpretatif.
Sumber data terdiri dari sumber-sumber primer seperti al-Qur’an dan kitab tafsir, serta bahan
sekunder berupa jurnal, artikel dan karya-karya ilmiah sebagai rujukan. Metodologi tafsir
liberal dan pemikiran hermeneutik terhadap ayat-ayat gender dalam al-Qur’an dilakukan

dengan penelitian secara analisis bagi memahami konteks kajian.

PENILAIAN SEMULA AL-QUR’AN DALAM KERANGKA PEMIKIRAN LIBERAL

Siti Wahidah Mustapa dan Muhd Najib Abdul Kadir (2020) berpandangan falsafah liberalisme
bertujuan untuk memberi kebebasan kepada individu tanpa sebarang sekatan politik, ekonomi,
perundangan dan agama dengan meletakkan dasar relativisme sebagai metodologi utama. Teori
kerelatifan ini tidak berasas dalam menentukan kebenaran kerana semua pandangan diterima
tanpa menghukumnya salah. Hasil dari konsep kebenaran yang bersifat subjektif dan
kontekstual, ia menjurus ke arah kebebasan berfikir, melampaui al-Qur’an dan al-Hadith. Asas
mereka adalah dengan tafsiran al-Quran yang baharu, sesuai dengan tuntutan zaman yang maju
dengan sains dan teknologi. Meninjau ke arah kemunculan pemikiran liberalisme, pada abad ke
15 dan 16 yang dipelopori oleh tokoh mazhab baru Kristian Protestan, Martin Luther, untuk
membebaskan penganut agama Kristian dari penindasan kuasa agamawan Gereja Katolik Rom.
Pada asalnya, ia sebagai tindak balas kepada bidang intelektual, ekonomi, politik dan agama
yang melibatkan ibadah, pengakuan dosa dan pengampunan agar peroleh kebebasan individu

di samping menekankan kesetaraan.

Bertitik tolak daripada itu, pengaruh Barat telah melahirkan pemikiran Islam Liberal
yang mencampur adukkan modenisme terhadap tafsiran Islam melalui al-Qur’an dan al-Hadith,
misalnya Charles Kurzman dengan istilah Liberal Islam dan Leonard Binder menggunakan
istilah Islamic Liberalism. Pemikiran ini disokong oleh Jalaluddin Rakhmat (2007) di dalam
artikel Zaid Hamdani dan Rahimin Affandi (2020) mengatakan bahawa golongan liberalis tidak
mengambil literal (zahir) teks wahyu atau hukum yang ditetapkan untuk difahami tetapi
mengambil konteks sejarah dan rasional wahyu dengan nilai-nilai tersirat untuk memahami

makna lebih umum dan fleksibel.

Dari sudut pandang Islam, aliran ini jelas memperlihatkan bahawa pemikir Barat
sengaja menisbahkan dan menempelkannya dalam ajaran Islam, demi mendapatkan keabsahan
yang kononnya selari dengan Islam daripada penganut Islam. Lantaran itu, muncul sarjana
Islam yang menggunakan ijtthad mereka untuk selarikan gagasan ideologi Barat dengan
metodologi Islam Liberal. Terdapat ramai penggerak yang dikategorikan sebagai Muslim
Liberal seperti yang dinyatakan oleh Norarfan Zainal (2019) iaitu Irshad Munji, seorang
Muslim di Kanada tetapi berlatar belakang pendidikan sekular, maka terhasil pemikiran yang
mencetuskan kemarahan umat Islam kerana berlaku penghinaan terhadap al-Qur’an dan Nabi

Muhammad SAW, berpendapat bahawa ajaran Islam perlu direalistikkan dengan zaman

semasa, perkahwinan berbeza agama dan melakukan hubungan songsang. Selain itu, Mun’im
Sirry yang menafsirkan kisah kaum Nabi Lut dari perspektif yang berbeza dengan hujahnya
homoseksual dalam kisah tersebut tidak selari serta kebenaran untuk pernikahan wanita dengan
berlainan agama sejenis sebagai salah satu hak keistimewaan seseorang itu. Akhir sekali,
pendapat Musdah Mulia bahawa homoseksual dibenarkan dalam Islam kerana ia merupakan
anugerah Tuhan. Pendapatnya dengan mengatakan semua manusia ciptaan Tuhan sama ada

lelaki atau perempuan, bangsa dan suku yang berbeza merupakan rahma daripadanya.

Hermeneutik bermula dari sejarah Yunani klasik dengan pembawaan Plato dan
Aristotle. Hermes merupakan pembawa mesej (dewa langit) dari Hermeneus yang dianggap
tuhan dan penyampai makna ketika itu, kepada manusia. Hermeneutik pada asalnya untuk
tujuan pendekatan literatur terhadap pesanan-pesanan melalui teks sastera dan falsafah yang
menggunakan laras bahasa yang tinggi, maka memerlukan pemahaman secara kritis untuk
mencapai makna ungkapan teks. Bukannya kitab suci seperti yang diguna pada kitab Bible pada
zaman pertengahan. la berasal dari perkataan hermeneuein atau hermenia yang membawa
makna untuk memaklumkan (fo announce), menjelaskan (to explain) dan menterjemah (zo
translate). Pada abad ke 12, hermeneutik berkembang dalam tradisi Kristian. Kitab Bible
digunakan sebagai proses penterjemahan secara sistematik daripada pembaca untuk
memberikan tafsiran dengan mendalam dan terarah dari segi makna asal dan konteks sejarah

(Nurkhalis , 2016)

Rentetan dari usaha-usaha golongan liberal Barat dan Muslim Liberal, kaedah
hermeneutik diaplikasikan untuk menafsir ayat-ayat al-Qur’an secara tafsir bil ra’yi al-
mazmum (tercela), kerana menuruti nafsu khususnya ayat berkaitan homoseksual, bukan
melalui kaedah disiplin ilmu ulama’ dalam tafsiran bil ma’thur atau bil ra’yi al-mahmud
(terpuji) yang mengambil kira perspektif ilmu bahasa, figh, usul figh, usuluddin mahupun
hadith. Tafsir bil ra’yi masih boleh diambil dengan syarat pentafsir tersebut meninggalkan lima
perkara misalnya kehendak Allah disesuaikan mengikut persepsinya, mengikuti hawa nafsu,
memaksa untuk memahami perkara di luar batasan akal, bersikap ta’asub mazhab dan
menggunakannya sebagai kepentingannya serta menta’wilkan ayat-ayat yang jelas berbentuk

qat’ie (Nur Zahidah Che Mohamed, Mohd Nazri Ahmad, & Nor Syamimi Mohd, 2023).

Secara ringkasnya, pendekatan hermeneutik yang berasal dari Barat, malah diterap

dalam kitab Bible untuk mencapai maksud teks telah digunakan dalam penafsiran semula ayat-

ayat al-Qur’an. Kecenderungan mereka ke arah sekular Barat, telah menyebabkan mereka

mengabaikan hukum qat’ie dan makna literal

Justeru, kebenaran itu seperti mana Allah S.W.T tegaskan:

4,204 T4 L 94t T4 i o Fus 30 (A
LT 35 3l 2T 00385 e G 5

Maksudnya:
“Dan katakanlah (wahai Muhammad): "Kebenaran itu ialah yang datang dari Tuhan
kamu, maka sesiapa yang mahu beriman, hendaklah ia beriman; dan sesiapa yang

mahu kufur ingkar, biarlah dia mengingkarinya.”
PENDEKATAN LIBERAL TERHADAP AYAT-AYAT HOMOSEKSUAL
1. Isu Transgender dan Mukhannath

Dalam surah al-Nur, istilah ghair ulil irbah difahami dengan lelaki yang tidak memiliki hajat
kepada wanita iaitu golongan lelaki tua, maka ia diterjemahkan oleh kelompok LGBT dengan
lelaki yang berkecenderungan kepada lelaki. Mereka berpendapat bahawa semasa penurunan
ayat kepada Rasulullah SAW, tiada isu yang berkaitan orientasi seksual sesama jenis tetapi
merujuk kepada isu mukhannath ketika itu, lalu menghubungkannya dengan kelompok

transgender pada makna ghair ulil irbah (Evi Ma’rifatul Fauziah , 2024)

Mukhannath pada istilah merujuk kepada tingkah laku yang berperwatakan lembut
persis wanita. Dari sudut Figh dan perubatan menurut jabatan Mufti Negeri Pahang (2022), ia
terbahagi kepada dua golongan seperti golongan yang dilahirkan dengan sifat kewanitaan tanpa
dibuat-buat dalam percakapan dan pergerakan (mukhannath khalgt) tanpa dihukumkan berdosa
melainkan berlebihan menyerupai wanita. Manakala golongan yang bukan secara fitrah,
berubah menjadi wanita kerana tidak menyetujui penciptaannya sebagai seorang lelaki
(mukhannath ghair khalgi). Golongan kedua akan mengubah jantina dengan penggunaan

perhiasan, pengambilan hormon atau pembedahan plastik.

4 Al-Qur’an, al-Kahf 18:29

Lafaz ghair ulil irbah yang terkait dengan perkataan mukhannath terkandung di dalam
surah al-Nur. la dimulakan dengan perintah kepada wanita beriman agar menahan pandangan,
memelihara kemaluan dan batas-batas aurat serta memperlihatkan perhiasan kepada semua

lelaki kecuali golongan tertentu termasuk golongan ghair ulil irbah. Firman Allah SWT:

B ik el e il G ) 4Ry e Vs Bash Slaidy Sl e alals cial
& 3 GAe3] 3 Bedend (ST 3 B QU 5 Fadend cTk 51 Sl 51 Bedead V) B35 5 NP
> I G a1 Ul 52 a1 20 S G 5 ey Js)}\g i 2458

Maksudnya:
“Dan katakanlah kepada perempuan-perempuan yang beriman supaya menyekat
pandangan mereka (daripada memandang yang haram), dan memelihara kehormatan
mereka; dan janganlah mereka memperlihatkan perhiasan tubuh mereka kecuali yang
zahir daripadanya; dan hendaklah mereka menutup belahan leher bajunya dengan
tudung kepala mereka; dan janganlah mereka memperlihatkan perhiasan tubuh mereka
melainkan kepada suami mereka, atau bapa mereka atau bapa mertua mereka atau anak-
anak mereka, atau anak-anak tiri mereka, atau saudara-saudara mereka, atau anak bagi
saudara-saudara mereka yang lelaki, atau anak bagi saudara-saudara mereka yang
perempuan, atau perempuan-perempuan Islam, atau hamba-hamba mereka, atau orang

gaji dari orang-orang lelaki yang telah tua dan tidak berkeinginan kepada perempuan...”

Walaupun perkataan mukhannath tidak dinyatakan secara jelas di dalam al-Qur’an,
namun di dalam kitab Tafsir Ibnu Kathir, beberapa pandangan ulama’ salaf mengaitkannya
dengan ghair ulil irbah seperti Ibnu Abbas, Mujahid dan Ikrimah. Tafsiran kepada perkataan
tersebut adalah lelaki yang tiada kehendak dan nafsu syahwat, al-ablah yang lemah akal dan
al-mukhannath yang tidak lagi berfungsi kemaluannya (Ibnu Kathir, 1431 H).

Akan tetapi dalil ini telah digunakan oleh kelompok LGBT yang memahami bahawa
mereka mendapat pengikitirafan kerana termasuk dalam golongan ghair ulil irbah. Hal ini
dikukuhkan dengan pernyataan Elisha Kor Krishnan terhadap Menteri Agama yang tidak

memahami golongan transgender untuk menggunakan tandas wanita lalu mengaitkan dengan

5> Al-Qur’an, al-Nur 24:31

surah al-Nur ayat 31, sejajar dengan pandangan Nur Fatin Halil et al. (2022). Berdasarkan fakta
dan kaedah penelitian tafsiran para ulama’, golongan ini sebolehnya mencari hujah untuk
mempertahankan hubungan homoseksual di mana golongan mukhannath terkait dengan ghair

ulil irbah, tetapi tidak bertepatan dengan transgender seperti yang mereka faham.
2. Antara Kejahatan dan Hubungan Songsang Kaum Nabi Lut

Perbuatan homoseksual yang terjadi pada zaman sekarang, bukanlah suatu perkara yang baharu
bahkan telah bermula pada zaman Nabi Lut terhadap penduduk Sadum atau kaum Sodom.
Kemudian, peringatan dan seruan untuk kembali ke pangkal jalan daripada Nabi Lut
diendahkan oleh mereka, lantas dihukum dengan azab yang tidak pernah ditimpakan Allah ke
atas umat sebelumnya. Kisah ini dirakamkan oleh Allah SWT:

<Y :}éc;u.ﬁ\ Ojé o g}@-w Jb-)\ dyu V‘i"‘ o¢ dﬁj‘a"’ Vij W"°T 1;“ LN}/E_} JL/B ;l LL}jJT

Maksud:
“Dan Nabi Lut juga (Kami utuskan); (ingatlah peristiwanya) ketika ia berkata kepada
kaumnya: "Patutkah kamu melakukan perbuatan yang keji sedang kamu nampak
kejinya? Sesungguhnya kamu mendatangi lelaki, bukan perempuan, kerana memuaskan
nafsu syahwat kamu. (Perbuatan kamu itu amatlah keji) bahkan kamu kaum yang jahil

(yang tidak mengetahui akan akibatnya)

Perkataan ata'tunal fahisyah telah menjadi hujah terhadap golongan LGBT seperti
Irshad Manji yang terkandung di dalam penulisannya iaitu buku Allah, Liberty, and Love
bahawa kejahatan dan keburukan yang mereka lakukan serta mendapat hukuman daripada
Allah bukan berkenaan homoseksual tetapi kerana menyamun untuk mengumpul harta
kekayaan dan tidak menghormati orang lain. Tambahannya lagi, larangan Nabi Lut dari
melakukan perbuatan keji sesama jenis kerana mementingkan diri lantaran anak-anak
perempuannya tidak berkahwin lagi, lalu berasa marah dengan perbuatan songsang kaum lelaki
itu. Bahkan, setelah Nabi Lut menyuruh untuk meninggalkan perbuatan mungkar tersebut,

Allah membinasakan mereka dengan azab dari langit (Surah al-Ankabut 29: 31-34), tetapi

¢ Al-Qur’an, al-Naml 27:54-55

Irshad Manji berpendirian bahawa ia merupakan satu fenomena alam seperti mana yang dunia
sekarang sedang hadapi. Walaupun ramai golongan transgender, tetap tidak dihukum seperti

kaum Nabi Lut (Muhammad Rif'an, 2016).

Syeikh al-Sa’di dalam tafsirnya menyebut ata tunal fahisyah merupakan perbuatan keji
yang bertentangan akal dan fitrah serta sangat buruk di sisi syariat. Seperti mana seruan Nabi
Lut agar mentauhidkan Allah dan meninggalkan perbuatan keji dengan mendatangi lelaki sama
lelaki dan wanita sesama wanita, yang tidak pernah dalam kehidupan sebelum ini, manusia dan
jin lakukan, mereka tetap berpaling lalu berlaku zalim terhadap diri mereka sendiri (al-Sa'di).
Pandangan al-Qurtubi juga selari juga mengatakan bahawa ia satu perbuatan yang keji,
mengaibkan, memalukan dan tersangat buruk bahkan antara dosa yang paling besar dilakukan.
Rentetan dari perilaku mereka yang mendatangi lelaki dengan syahwat bukannya wanita (al-
Qurtubi, 1384 H/ 1964 M). Ringkasnya, perbuatan kaum Nabi Lut bukan sekadar melakukan

kejahatan moral, malah melakukan hubungan terlarang yang dibenci oleh manusia.
3. Golongan Pemuda Syurga

Tafsiran golongan liberal tidak terhenti pada kadar sejarah umat terdahulu, bahkan terkait
dengan kehidupan di syurga. Tujuan mereka menyangkal dari pelbagai perspektif kerana
inginkan sokongan terhadap tindakan mereka yang jelas bertentangan secara fitrah manusia.
Hal ini sejajar dengan dakwaan Khoirul Anwar yang menerbitkan sebuah artikel di laman
sesawang Islam Liberal iaitu ‘Dalil LGBT dalam al-Qur’an’ bahawa tiada satu pun larangan
berhubungan sesama jantina terhadap kelompok LGBT, apatah lagi ada sebahagian pihak salah
memahami konteks LGBT lalu menegah dari perbuatan tersebut. Maka ia merupakan
inisiatifnya untuk menafsir kebenaran perilaku LGBT. Lantaran itu, ayat-ayat yang
menceritakan salah satu nikmat di syurga dengan didampingi para pemuda yang tidak akan
menua (wildanun mukhalladin dan ghilman), bagaikan sebuah janji dan kebahagiaan kepada
para pemuda masyarakat Arab ketika mereka berkeinginan seksual terhadap jejaka rupawan.
Sedangkan ia merupakan khayalan dan bayangan mereka semata-mata (Usman & Munadi,

2018). Firman Allah SWT yang didakwa dalam surah berikut:

7 283

Maksudnya:

7 Al-Qur’an, al-Wagqi’ah 56: 17

“Mereka dilayani oleh anak-anak muda lelaki yang tetap kekal (dalam keadaan

mudanya), yang sentiasa beredar di sekitar mereka,”

P

Maksudnya:
“Dan mereka dilayani oleh anak-anak muda lelaki yang tetap kekal (dalam keadaan
mudanya), yang sentiasa beredar di sekitar mereka; apabila engkau melihat anak-anak

muda itu, nescaya engkau menyangkanya mutiara yang bertaburan.”

Maksudnya:
“Dan mereka dilayani oleh anak-anak muda lelaki yang sentiasa beredar di sekitar
mereka, (yang cantik parasnya) seolah-olah anak-anak muda itu mutiara yang tersimpan

dengan sebaik-baiknya.”

Syeikh Wahbah al-Zuhaili menafsirkan ayat lafaz wildanun mukhalladin dan ghilman
merupakan nikmat kepada penduduk syurga dan khidmat mereka sebagai pelayan di syurga
tanpa sebarang perubahan, sempurna ciri-cirinya, terpelihara dari sebarang penyakit dan
kesakita, kecantikan dan usia yang berpanjangan (al-Zuhaili, 1422 H). Begitu juga dengan
pandangan Syeikh al-Tantawi, wild@nun mukhalladiin adalah anak-anak muda di syurga nanti
yang tidak akan dimakan usia untuk melayani ahli-ahli syurga. Ghilman adalah pemuda yang
akan melayani mereka dengan menghidangkan minuman (al-Tantawi, 1997 M). Berdasarkan
tafsiran, tiada satu pun menyebut perihal pemuda-pemuda yang akan melayani kehendak

golongan transeksual demi kepuasan nafsu mereka.
MEMAHAMI SISTEM SOSIAL MELALUI ORIENTASI SEKSUAL

Menurut JAKIM dan YADIM (2016), keunikan orientasi seksual terhadap ketertarikan seksual
antara jenis yang berbeza, bukan sekadar tarikan fizikal atau biologi seperti rupa, genetik atau
hormon, malah melibatkan secara rohani iaitu perkaitan jiwa, emosi dan akhlak. Dalam Islam,

aspek spiritual merangkumi ketenteraman (sakinah), kasih sayang (mawaddah) dan belas

8 Al-Qur’an, al-Insan 76: 19
 Al-Quran, al-Tur 52: 24

kasihan (rahmah). Pembahagian orientasi seksual misalnya heteroseksual terhadap berbeza
jantina, homoseksual tertarik pada individu yang sama alat kelamin, dan biseksual kepada

kedua-dua jantina.

1. Heteroseksual
Sistem sosial yang berterusan dapat dibentuk melalui jalur pernikahan yang dibenarkan di sisi
Islam demi menjaga keturunan dan terpelihara maruah. Walaupun bentuk-bentuk pernikahan
ketika zaman jahiliyyah tidak semua terhapus, hanya satu sahaja pernikahan yang diakui.
Antara pernikahan yang dinyatakan oleh Jati Pamungkas (Jati Pamungkas, 2022) seperti nikah
al-Saddaq yang memerlukan proses ijab dan qabul beserta mahar dan ini merupakan pernikahan
yang masih terpakai. Kedua, nikah a/-Daizan atau al-maqt merupakan pernikahan yang paling
dibenci oleh orang Arab kerana seorang anak lelaki sulung akan menikahi ibu tirinya jika
kematian bapa. Ini bermakna, bapa tersebut mempunyai isteri yang banyak tetapi dilarang untuk
menikahi ibu kandungnya. Ketiga, nikah a/-Badl adalah pertukaran isteri melalui kesepakatan
dua pihak lelaki tanpa mahar dan lamaran. Keempat, nikah al-Syighar sebagai perjanjian
pertukaran melalui pernikahan dan ia berbeza dengan pernikahan al-badl. Pernikahan ini
dilaksanakan dengan syarat lelaki yang ingin menikah dengan adik perempuan kepada saudara
lelakinya, perlu mempunyai adik perempuan atau kakak untuk dinikahkan. Kelima, nikah al-
Za’inah adalah wanita-wanita tawanan yang sudah mempunyai suami atau belum, mengalami
kekalahan dalam peperangan dengan pemenang perang. Pemenang perang juga berhak untuk
menjual atau menjadikannya sebagai budak atau hamba, sama ada diperkosa atau dijual di

pasar.

Keenam, nikah al-Mukhddinah atau al-khadn, di mana ia tidak melalui mahar atau ijab
dan qabul tetapi atas dasar suka antara satu sama lain dan bersetuju untuk hidup bersama tanpa
sebarang ikatan. Walaupun Arab Quraisy tidak membenarkan budaya pernikahan tersebut,
tetapi ia muncul kerana tingginya nilai mahar pernikahan seperti pernikahan al-Sadag. Bentuk
pernikahan ini jika dibandingkan dengan sekarang adalah penzinaan. Ketujuh, nikah al-Mut’ah
melibatkan mahar, ijab dan qabul tetapi terikat dengan perjanjian bagi pengakhiran pernikahan
setelah tidak mampu lagi menanggung wanita dengan kekayaan. Pernikahan ini banyak dalam
kalangan golongan hartawan lelaki Quraisy. Kelapan, al-Istibda’, hasil dari kerelaan seorang
suami kepada isteri untuk berhubungan dengan lelaki lain demi mendapatkan zuriat. Syarat
untuk memperoleh zuriat adalah dengan mengakui pernikahannya dengan pasangan lain bukan

penzinaan disebabkan ia dilihat sebagai norma budaya Arab Quraisy yang inginkan zuriat tapi

tidak diceraikan bersama pasangan asal. Kesembilan, al-Mudamidah, di mana isteri melakukan
hubungan atas pengetahuan suami bersama lelaki lain yang juga mempunyai isteri. Suami pula
akan memberi galakan untuk mengambil harta lelaki. Kesepuluh, ashab al-Rayat, merujuk
kepada bendera sebagai petanda kepada lelaki untuk melakukan hubungan dengan wanita dan
telah dipraktikkan oleh masyarakat umum Arab Quraisy. Jika didapati wanita itu hamil, maka
akan ada keahlian yang menentukan bapa (gaif) kepada bayi dengan mengumpulkan kesemua
lelaki daripada kalangan wanita ashab al-Rayat. Dalam konteks semasa, ia tergolong dalam

bentuk pelacuran dan sangat dilarang dalam Islam.

Jika dilihat kesemua pernikahan ini, wanita dijadikan dagangan sebagai pemuas nafsu
serta melalui pernikahan secara paksa rela melainkan pernikahan al-sadaq yang disyariatkan
sehingga sekarang melalui proses pernikahan berdasarkan syarat-syarat dan rukun-rukunnya.
Walaupun semua pernikahan ini melibatkan dua jantina yang berlainan, Islam tidak
menghalalkan seks bebas seperti zina yang melibatkan cinta antara kedua-dua pihak, rogol,dan
perkosa sebagai paksaan perlakuan seksual. Islam melibatkan mahar untuk lelaki sebagai
persiapan, kesediaan dan tanggungjawab di samping simbol kesucian dan kemuliaan wanita

dalam Islam bukan kerana membayar harga atas nilai kewanitaan.

2. Homoseksual
Mengikut statistik yang dikeluarkan oleh Kementerian Kesihatan Malaysia (KKM) (2023),
jumlah individu yang menghidapi penyakit HIV sebanyak 2, 037 berpunca dari hubungan
homoseksual dan biseksual pada tahun 2024. Apabila orientasi seksual bertentangan dengan
naluri kemanusiaan, ia tidak dapat memenuhi fungsi kehidupan dalam sistem masyarakat,
ditambah pula dengan pelbagai penyakit yang masih lagi tiada ubat untuk proses penyembuhan.
Kewujudan budaya homoseksual mempengaruhi gaya hidup, persekitaran dan perkembangan
dalaman individu sehingga menyebabkan fungsi psikologinya terjejas. Homoseksual atau
khususnya LGBT tiada hubungan dengan genetik, malah dispesifikasikan sebagai salah satu
penyakit jiwa (Sue-Hie Ting, Audrea Johnson, & Collin Jerome, 2021; Irma Wani Othman,
Mohd Kamal , Muhammad Safuan Yusoff, & Anna Lynn Bakar, 2021). Muhammad Khairul
Rijal dan Muhammad Naim Hassan menyatakan bahawa perkataan al-Liwat dari al-Mu’jam al-
Wasit (1973), merupakan hubungan seksual sesama lelaki yang terkait dengan homoseksual.
Istilah al-Sihaq adalah hubungan sesama wanita tanpa memasukkan sesuatu ke dalam faraj

(Sayyid Sabiq, 1982; Muhammad Khairul Rijal & Muhammad Naim Hassan).

DAKWAAN HOMOSEKSUAL DARI HASIL BIOLOGI
Menurut kajian teori genetik yang dilakukan oleh saintis Barat yang dikaji oleh Robert Knight
(2000), kebanyakan homoseksualiti seolah-olah terdesak untuk mendapatkan sokongan dengan
mendakwa bahawa kajian Sains membuktikan homoseksual terhasil secara alami dan tidak
dapat diubah, maka dengan itu mereka dibenarkan untuk berkahwin sesama mereka. Beberapa
kajian makmal seperti uji kaji otak tikus, DNA kromosom yang menentukan jantina,
kepanjangan tangan dan sebagainya, telah dilakukan oleh saintis untuk mencari fakta dan

perkaitan biologi atau genetik individu homoseksual.

a) Persatuan Psikiatri Amerika  (American  Psychiatric  Association/ APA)
(2000); “Currently, there is a renewed interest in searching for biological etiologies for
homosexuality. However, to date there are no replicated scientific studies supporting

any specific biological etiology for homosexuality.”

b) Profesor Dr. Jeffrey Satinover (2003); “The research is a decent piece of basic science
and confirms what geneticists have long known must be the case: That the hormonal
milieu that causes sexual differentiation between males and females is itself determined

by genes, in mice as in men. This comes as no surprise.

But this research says absolutely nothing about homosexuality or transsexualism and
any who claim it does are either ill-informed about genetics, or if not, are deliberately
abusing their scientific knowledge and or credentials in the service of politics — in
precisely the same way that Soviet-era geneticists such as Lysenko did — either in the
naive hope that distortion of the truth can produce a better society or out of fear for

’

their career prospects. In either case they should be roundly rebuked for doing so.’

Saintis telah memberi konklusi bahawa kajian saintifik yang melibatkan isu LGBT,
tiada catatan atau hipotesis yang dikhususkan kepada golongan ini. Selain itu, kajian terhadap
gen dan otak tikus memang menunjukkan peranan genetik dalam pembezaan hormon dan
jantina, tetapi tidak membuktikan kaitan dengan orientasi homoseksual. Maka, apabila ada
sebahagian individu yang mendakwa kajian ini bertepatan dengan perlakuan homoseksual, hal
itu kerana berlaku penyelewengan terhadap maksud sebenar kajian, sama ada tidak faham atau

sengaja guna untuk agenda politik.

DAKWAAN HOMOSEKSUAL MERUPAKAN PEMBERIAN TUHAN

Apabila diperhatikan hujah yang dikemukan oleh golongan liberal, mereka mempertikaikan
kenyataan homoseksual yang mendakwa ia tiada di dalam al-Qur’an. Mereka berpendapat
bahawa ayat ini sebagai tingkah laku kaum Nabi Lut yang memperkosa lelaki lain secara paksa,
dan tidak menghormati mereka sebagai tetamu. Sedangkan apa yang mereka tafsirkan itu
berdasarkan konteks ayat yang dilihat secara tersirat. Walhal ayat ini jelas menunjukkan tingkah

laku jenayah songsang. Ayatnya seperti berikut, firman Allah SWT:

Maksudnya:
“Dan Nabi Lut juga (Kami utuskan). Ingatlah ketika ia berkata kepada kaumnya:
"Patutkah kamu melakukan perbuatan yang keji, yang tidak pernah dilakukan oleh
seorang pun dari penduduk alam ini sebelum kamu: Sesungguhnya kamu mendatangi
lelaki untuk memuaskan nafsu syahwat kamu dengan meninggalkan perempuan, bahkan

kamu ini adalah kaum yang melampaui batas.”

Ini menguatkan lagi dalil al-Qur’an dengan al-Hadith yang melaknat perbuatan
mendatangi hubungan sesama jenis bukan kepada wanita serta mendatangi lelaki melalui dubur.
Bahkan Rasulullah SAW memberi penekanan tersebut agar menjauhkan diri dari terjebak
kerana azab Allah itu sangat pedih dan lebih banyak keburukannya kepada individu. Sabda
Rasulullah SAW:

Maksudnya:
“... Allah melaknat sesiapa yang mendatangi binatang, Allah melaknat sesiapa yang
melakukan perbuatan kaum Nabi Lut, melakukan perbuatan kaum Nabi Lut (Nabi SAW
menyebutkan tiga kali).”

19 Al-Qur’an, al-A’raf 7:80-81.
! Hadis riwayat al-Hakim dalam al-Mustadrak, 8052.

Ditambah pula dengan bangganya mengatakan bahawa kesemua makhluk di dunia ini
diciptakan dari pelbagai jenis lelaki dan perempuan sebagai bentuk sifat rahmat Tuhan.
Walaupun golongan Islam liberal mengaku bahawa mereka tetap menunaikan solat dan
melakukan ibadah lain tetapi menafsir surah ini dengan hujah hanya tagwa yang menjadi ukuran
Tuhan kepada hamba-hambanya tanpa meninggalkan perbuatan keji dan dosa yang sangat besar

kerana tingkah lakunya yang menjijikkan dari firman Allah SWT:

P Lok Lo . ) oz & o 8 P ~ - 2 2.0 ,}i ~Z, L ox & I 35
s |~ ,w\ < .g [ @ . ° . . .~~//.‘ lel-%, 172 27 o V|-~ - e .w Vw4 " 2 " WL
ke AT O 3SCET AT dus 1S58 Ol e lgslad (L35 Gsas Sasg (BT 35 p (SAals ) T Gl

Maksudnya:
“Wahai umat manusia! Sesungguhnya Kami telah menciptakan kamu dari lelaki dan
perempuan, dan Kami telah menjadikan kamu berbagai bangsa dan bersuku puak,
supaya kamu berkenal-kenalan (dan beramah mesra antara satu dengan yang lain).
Sesungguhnya semulia-mulia kamu di sisi Allah ialah orang yang lebih taqwanya di
antara kamu, (bukan yang lebih keturunan atau bangsanya). Sesungguhnya Allah Maha

Mengetahui, lagi Maha Mendalam PengetahuanNya (akan keadaan dan amalan kamu).”

Menurut al-Tabari, Allah menciptakan pelbagai jenis bangsa, puak dari lelaki dan
perempuan adalah untuk mengenali antara satu sama lain. Dan kedudukan yang mulia di sisi
Allah adalah yang takut akan Allah, maka seseorang itu menunaikan perkara yang diperintah,
meninggalkan perkara terlarang (al-Tabari),. Jelaslah bahawa, mana mungkin disamakan
dengan pengiktirafan Tuhan dalam mengesahkan perlakuan homoseksual seperti yang

dikemukakan oleh kelompok LGBT tersebut.

KESIMPULAN
Golongan liberal yang berselindung di sebalik identiti Islam sebenarnya memulakan langkah
dengan pertikaikan kandungan ajaran Islam untuk menjauhkan individu Muslim dari agama.
Suara mereka dengan agenda hak kebebasan dalam rangka penafsiran semula al-Quran,
menggambarkan mereka tiada disiplin ilmu dan metodologi yang jelas sebagai sandaran apabila
rasional akal sahaja yang menjadi ukuran. Perjuangan untuk membebaskan individu dari

ditentukan oleh orientasi seksual dan identiti jantina, homoseksual merupakan paksi utama

12 Al-Qur’an, al-Hujurat 49:13.

gerakan LGBT dari fahaman liberal. Atas nama hak asasi manusia, mereka menuntut agar
keadaan sosial membela dan menghormati mereka, seiring dengan penafian terhadap al-Qur’an
dan al-Hadith. Walaupun perlakuan mereka itu jelas bertentangan fitrah, mereka mendakwa
bahawa tiada lafaz yang jelas berkenaan homoseksual di dalam al-Qur’an, namun perkataan
fahisyah yang telah ditafsir “‘ulama’ seperti Syeikh al-Sa’di dan al-Qurtubi, sebagai perbuatan
keji mereka dengan memperlakukan hubungan songsang. Menurut aliran liberal seperti Mun’im
Sirry, berkisarkan kisah kaum Nabi Lut, mereka hanya keras kepala untuk mengikuti seruan
Nabi Lut kepada ajaran yang benar, lalu Allah mengazab sebahagian mereka yang
menyekutukan Allah dan tidak meninggalkan kejahatan lain, maka dengan penafsiran dan
pemahaman begitu yang menyebabkan mereka membenarkan perlakuan songsang sehingga

berlaku perkahwinan sejenis.

